
哭壻游彦輝

二首

作者：藍仁　明

本作品收錄於《藍山集/卷02》

獨老今誰記，愁心重爾傷。

空期半子力，翻哭少年亡。

兒女存孤幼，鄉閭失善良。

秋風歌楚些，衣上涙千行。

爾病書頻報，吾憂力不支。

論方迷善藥，任術值庸醫。

剪紙招魂日，臨棺灑淚時。

相看兹壻意，更盡九泉期。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

